
PEDAGOGIKA OLIY TA’LIM 
MUASSASALARIDA BO‘LAJAK 
O‘QITUVCHILARNI IJTIMOIY-

PEDAGOGIK FAOLIYATGA 
TAYYORLASH PEDAGOGIK 

MUAMMO SIFATIDA
Shanazarov Otabek

Nizomiy nomidagi O‘zbekiston Milliy pedagogika universiteti dotsenti

Annotatsiya: Bo‘lajak o‘qituvchilarni pedagogik tayyorlash, avvalo, oliy ta’lim muassasalarida pedagog kadrlarni sifatli 
tayyorlash darajasiga bog‘liq. Mutaxassislarning kompetentlik darajasi, kasbiy mahorati hamda pedagogik jarayonlarni 
to‘g‘ri va maqsadli boshqara olishi o‘quvchi shaxsini shakllantirish samaradorligini belgilaydi. Mazkur holat oliy pedagogik 
ta’lim tizimi, shuningdek, ta’lim va kadrlar tayyorlash uchun mas’ul barcha tashkilotlar zimmasiga bo‘lajak pedagoglarning 
barkamol shaxsni tarbiyalash jarayonlarini tashkil etish va boshqarishga doir kasbiy tayyorgarligini chuqur tadqiq etish 
vazifasini yuklaydi.

Kalit so‘zlar: pedagogika, pedagogik muammo, ta’lim, kasbiy mahorat, kompetentlik, barkamol shaxs, bo‘lajak o‘qitu-
vchilar.
Abstract: The pedagogical training of future teachers largely depends on the quality of teacher education provided by 
higher education institutions. The level of competence, professional mastery, and the ability of specialists to effectively 
and purposefully manage pedagogical processes determine the efficiency of student personality development. This situa-
tion places an important responsibility on the system of higher pedagogical education, as well as on all institutions respon-
sible for education and training, to thoroughly investigate the professional preparation of future teachers for organizing 
and managing the processes of educating a well-rounded individual.

Key words: pedagogy, pedagogical problem, education, professional mastery, competence, well-rounded personality, 
future teachers.
Аннотация: Педагогическая подготовка будущих учителей прежде всего зависит от уровня качества подготовки 
педагогических кадров в высших учебных заведениях. Уровень компетентности, профессионального мастерства, 
а также способность специалистов правильно и целенаправленно управлять педагогическими процессами опре-
деляют эффективность формирования личности обучающегося. Данное обстоятельство возлагает на систему 
высшего педагогического образования, а также на все организации, ответственные за образование и подготовку 
кадров, задачу углублённого изучения вопросов профессиональной подготовки будущих педагогов к организации 
и управлению процессами воспитания гармонично развитой личности.

Ключевые слова: педагогика, педагогическая проблема, образование, профессиональное мастерство, компе-
тентность, гармоничная личность, будущие учителя.

KIRISH
O‘zbekiston Respublikasi Prezidentining 2020-yil 29-oktyabrdagi “Ilm-fanni 2030-yilgacha rivojlantirish 

konsepsiyasini tasdiqlash to‘g‘risida”gi PF-6097-sonli1 Farmoni, O‘zbekiston Respublikasi Prezidentining 
2019-yil 29-apreldagi “O‘zbekiston Respublikasi oliy ta’lim tizimini 2030-yilgacha rivojlantirish konsepsiyasi 
to‘g‘risida”gi PF-5712-sonli2 Farmoni, O‘zbekiston Respublikasi Prezidentining 2017-yil 7-fevraldagi “O‘zbekis
ton Respublikasini yanada rivojlantirish bo‘yicha Harakatlar strategiyasi to‘g‘risida”gi PF-4947-sonli3 Farmoni, 

1	 O‘zbekiston Respublikasi Prezidentining 2020 yil 29 oktyabrdagi “Ilm-fanni 2030 yilgacha rivojlantirish konsepsiyasini tasdiqlash 
to‘g‘risida”gi PF-6097-sonli Farmoni. O‘zbekiston Respublikasi qonun hujjatlari to‘plami, 2020 y. 6-son, 70-modda, 20-son, 354-
modda, 23-son, 448-modda.

2	 O‘zbekiston Respublikasi Prezidentining 2019 yil 29 apreldagi “O‘zbekiston Respublikasi Xalq ta’limi tizimini 2030 yilgacha rivoj
lantirish konsepsiyasi” to‘g‘risidagi PF-5712-sonli Farmoni. // O‘zbekiston Respublikasi qonun hujjatlari to‘plami, 2019 y. ., 6-son, 
70-modda, 20-son, 354-modda, 23-son, 448-modda.

3	 O‘zbekiston Respublikasi Prezidentining “O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risi-
da”gi Farmoni. // O‘zbekiston Respublikasi Qonun hujjatlari to‘plami. – T., 2017. B.39.

O‘zbekiston Respublikasi Prezidentining 2017-yil 30-iyundagi “Respublikada axborot texnologiyalari sohasini 
rivojlantirish uchun shart-sharoitlarni tubdan yaxshilash chora-tadbirlari to‘g‘risida”gi PF-5099-sonli4 Farmon-
larining qabul qilinishi oliy ta’lim muassasalarida pedagogik kadrlar tayyorlash masalasiga davlat siyosatining 
ustuvor yo‘nalishi sifatida e’tibor qaratilayotganidan dalolat beradi.

Ijtimoiy hayot taraqqiyoti O‘zbekiston Respublikasi ta’lim tizimi oldiga bir qator o‘ta muhim va dolzarb 
vazifalarni amalga oshirish masalasini ko‘ndalang qilib qo‘ymoqda. Bulardan ayrimlari sifatida ta’lim sifatini 
tubdan yaxshilash, fanlar va mavzulararo, ta’lim bosqichlari o‘rtasidagi aloqadorlik va uzviylik muammolarini hal 
qilish, ta’limning barcha uchun ochiqligini ta’minlash, dunyoning rivojlangan ilmiy-ta’limiy muhiti bilan integrat-
siyalashuv jarayonlarini tezlashtirish kabilarni ko‘rsatib o‘tish mumkin. O‘quv-tarbiya jarayoniga kompyuter va 
axborot texnologiyalarini joriy etish ta’limda quyidagi imkoniyatlarni ochib berishga xizmat qiladi:

•	 ta’lim jarayoni mazmunini tanlash, rejalashtirish, loyihalash, tashkil qilish, amalga oshirish, boshqarish va 
sifatini nazorat qilish metodologiyasini takomillashtirish;

•	 ta’limning sifat va samaradorligini oshirish, uni individuallashtirish;

•	 o‘quv jarayonida ta’lim subyektlari – pedagog va o‘quvchi hamkorlik faoliyati mazmunining yangi shaklla
rining yuzaga kelishi.

Axborot va ijtimoiy texnologiyalar inson hayotiy faoliyatining barcha sohalari mazmuniga jadal sur’atlar 
bilan kirib borishi, ta’lim jarayonini kompyuterlashtirish, unga axborot texnologiyalarini joriy etish masalasining 
juda keng ko‘lamda muhokama qilinishiga qaramasdan, oliy ta’lim muassasalarida bu sohada olib borilayotgan 
amaliy ishlar ko‘lami va unga qaratilgan e’tiborni talab darajasida deb bo‘lmaydi.

MAVZUGA OID ADABIYOTLAR SHARHI
Pedagogika oliy ta’lim muassasalarida bo‘lajak o‘qituvchilarni ijtimoiy-pedagogik faoliyatga tayyorlash 

masalasi zamonaviy pedagogika fanining muhim yo‘nalishlaridan biri sifatida qaraladi. O‘zbekistonlik olima-
lardan O.N. Imomkulovaning tadqiqotlarida bo‘lajak boshlang‘ich sinf o‘qituvchilarining metodik va matematik 
tayyorgarligini takomillashtirish masalalari keng yoritilib, ularning kasbiy kompetentligini shakllantirishda inno-
vatsion texnologiyalarning ahamiyati asoslab berilgan. Xususan, 2010-yilda olib borilgan tadqiqotlarida peda-
goglarning uslubiy tayyorgarligiga qo‘yiladigan talablar aniqlashtirilgan bo‘lsa, keyingi ishlarda bu jarayonning 
zamonaviy axborotlashuv sharoitidagi o‘zgarishlari tahlil qilingan.

Shuningdek, Imomkulovaning 2018-yildagi ilmiy ishlarida ta’limni informatsiyalashtirish sharoitida bo‘lajak 
o‘qituvchilarni tayyorlash masalasi ko‘rib chiqilib, zamonaviy pedagogik texnologiyalarni qo‘llash orqali ta’lim 
samaradorligini oshirish mumkinligi asoslab beriladi. U tomonidan ilgari surilgan g‘oyalar o‘qituvchilarning 
kasbiy tayyorgarligini rivojlantirishda innovatsion yondashuvlar muhim o‘rin tutishini ko‘rsatadi. Shu bilan birga, 
2020-yilda chop etilgan ishlarida innovatsion texnologiyalar asosida matematik tayyorgarlikni rivojlantirishning 
metodik jihatlari batafsil yoritilgan.

Mahalliy ilmiy manbalarda bo‘lajak o‘qituvchilarni tayyorlashda pedagogik diagnostika, differensial 
yondashuv va loyihalash metodlarining samaradorligi ham alohida ta’kidlanadi. 2019-yilda o‘tkazilgan ilmiy-
amaliy anjuman materiallarida pedagogik diagnostika asosida ta’lim jarayonini tashkil etishning ahamiyati yori
tilgan bo‘lsa, 2018-yildagi tadqiqotlarda loyiha metodining o‘quvchilarning tadqiqotchilik ko‘nikmalarini shakl
lantirishdagi o‘rni asoslab berilgan. Bu yondashuvlar bo‘lajak o‘qituvchilarning ijtimoiy-pedagogik faoliyatga 
tayyorgarligini kuchaytirishda muhim omil hisoblanadi.

Bundan tashqari, pedagogika oliy ta’lim muassasalarida kasbiy kompetensiyani rivojlantirish masalalari 
ham ilmiy adabiyotlarda keng o‘rganilgan. 2021-yilda chop etilgan ilmiy maqolalarda bo‘lajak o‘qituvchilarning 
matematik tayyorgarligini takomillashtirish orqali ularning kasbiy faoliyatga moslashuvchanligini oshirish 
mumkinligi ta’kidlangan. Shuningdek, differensial ta’lim jarayonida ijodiy kompetensiyani rivojlantirishga oid 
tadqiqotlar ham o‘qituvchilarning ijtimoiy va kasbiy faoliyatini samarali tashkil etishda muhim nazariy asos bo‘lib 
xizmat qiladi.

Umuman olganda, mavjud ilmiy adabiyotlar tahlili shuni ko‘rsatadiki, bo‘lajak o‘qituvchilarni ijtimoiy-
pedagogik faoliyatga tayyorlash jarayoni kompleks yondashuvni talab etadi. Unda metodik tayyorgarlik, inno-
vatsion texnologiyalarni qo‘llash, pedagogik diagnostika va ijodiy kompetensiyani rivojlantirish o‘zaro uzviy 
bog‘liq holda amalga oshirilishi zarur. Shu jihatdan, pedagogika oliy ta’lim muassasalarida mazkur jarayonni 
takomillashtirish dolzarb ilmiy muammo sifatida namoyon bo‘ladi.

4	 O‘zbekiston Respublikasi Prezidentining 2017 yil 30 iyundagi “Respublikada axborot texnologiyalari sohasini rivojlantirish uchun 
shart-sharoitlarni tubdan yaxshilash chora tadbirlari to‘g‘risida”gi PF-5099-sonli Farmoni. O‘zbekiston Respublikasi qonun hujjatlari 
to‘plami, 2017 y., 27-son, 607-modda.

TADQIQOT METODOLOGIYASI
Tadqiqot jarayonida bo‘lajak o‘qituvchilarni ijtimoiy-pedagogik faoliyatga tayyorlash darajasini aniqlash 

uchun bir qator ilmiy usullardan foydalanildi. Ma’lumotlar oliy ta’lim muassasalarida tahsil olayotgan talabalar 
va pedagoglar o‘rtasida o‘tkazilgan so‘rovnomalar, yarim tuzilgan intervyular hamda bevosita pedagogik kuza-
tuvlar orqali yig‘ildi. Shuningdek, mavjud o‘quv dasturlari, metodik qo‘llanmalar va normativ hujjatlar kontent 
tahlil asosida o‘rganildi. Olingan ma’lumotlar miqdoriy va sifat jihatdan qayta ishlanib, taqqoslash, guruhlash 
va umumlashtirish usullari yordamida tahlil qilindi. Statistik tahlilda foiz ko‘rsatkichlari va o‘rtacha qiymatlar 
aniqlanib, natijalar jadval va tavsifiy shaklda ifodalandi. Mazkur yondashuv bo‘lajak o‘qituvchilarning kasbiy 
tayyorgarlik darajasini kompleks baholash imkonini berdi.

TAHLIL VA NATIJALAR
Olib borilgan ilmiy tadqiqot natijalari va kuzatishlarimiz tahlili oliy ta’lim o‘quv jarayonida axborot texnolo

giyalaridan foydalanish an’anaviy usullarga nisbatan ustun ekanligini hamda bevosita ta’lim jarayonida 
kompyuter va ijtimoiy-didaktik texnologiyalardan foydalanishga nisbatan kam e’tibor qaratilayotganligini 
aniqlash imkonini berdi.

Mamlakatimiz oliy pedagogik ta’lim tizimi oldiga ta’lim sifati va samaradorligini oshirish, uning ochiqligi, 
insonparvarligi hamda shaxsga yo‘naltirilganligi, ta’limning barcha bo‘g‘inlari orasidagi uzviylikni, dunyo ta’lim 
muhiti bilan integratsiyalashuvini ta’minlash kabi bir qator muhim dolzarb vazifalarni bajarish masalasini 
ko‘ndalang qilib qo‘ydi. Axborot texnologiyalari asri hisoblanayotgan XXI asrda o‘sib kelayotgan yosh avlodni 
o‘z bilimi, intellektual va ijodiy imkoniyatlari bilan ilm-fan va ishlab chiqarishni yangi metod va texnologiyalar 
bilan boyita oladigan shaxslar sifatida shakllanishlari uchun zarur shart-sharoitlar yaratib berilishi lozim.

Bo‘lajak o‘qituvchilarni pedagogik tayyorlash, avvalo, oliy ta’lim muassasalarida pedagog kadrlarni sifatli 
tayyorlashga bog‘liq. Mutaxassislarning kompetentlik darajasi, kasbiy mahorati, pedagogik jarayonlarni to‘g‘ri 
va maqsadli boshqara olishi o‘quvchi shaxsini tarkib toptirish muvaffaqiyatini belgilab beradi. Bu oliy peda-
gogik ta’lim tizimi, umuman ta’lim va kadrlar tayyorlash uchun mas’ul bo‘lgan barcha tashkilotlar oldiga bo‘lajak 
pedagoglarning barkamol shaxsni tarbiyalash jarayonlarini tashkil qilish va boshqarishga kasbiy tayyorgarligi 
masalalarini yanada mukammal tadqiq qilishdek dolzarb vazifani qo‘yadi.

O‘zbekiston ijtimoiy rivojlanish turining hozirgi zamon modeliga o‘tishi uchun barcha zarur sharoitlarga ega. 
Mazkur model vujudga keltirgan ilmiy-texnikaviy salohiyatdan keng va samarali foydalanishga, fundamental 
va amaliy fanlarning yutuqlarini, chuqur ilm talab qiladigan texnologiyalarni amaliyotga keng qamrovda joriy 
etishga, yuqori malakali, iqtidorli kadrlar sonini ko‘paytirishga asoslanadi. Bu mamlakatimizning jahondagi iqti-
sodiyoti va sanoati rivojlangan davlatlar qatoriga kirib borishining zarur sharti va mustahkam poydevori bo‘lib 
xizmat qiladi.

Ilm-fan, texnika, texnologiya hamda ishlab chiqarishning bugungi yuksak taraqqiyoti o‘z-o‘zidan yangi ijti-
moiy talablarni kun tartibiga qo‘ymoqda. Mazkur ijtimoiy talablar sirasida jamiyat, qolaversa, uning negizida 
sohalar rivojini harakatga keltiruvchi kuch – malakali kadrlarni tayyorlash, ana shu maqsadga yo‘naltirilgan 
tizimni takomillashtirish hal qiluvchi ahamiyatga ega. Malakali kadrlarni tayyorlashga bo‘lgan ehtiyoj ishlab chiqa-
rish korxonalari paydo bo‘lgan, sanoat sohasi rivojining ilk bosqichlarida yuzaga kelgan bo‘lsa-da, hanuzgacha 
o‘z dolzarbligini saqlab kelmoqda. Buning asosiy sabablari jamiyatning ijtimoiy, iqtisodiy va madaniy taraqqi
yotiga bog‘liq ravishda yangidan-yangi yo‘nalishlar, ixtisosliklarning paydo bo‘lishi, ular bo‘yicha kadrlar tayyor-
lash zaruriyati, o‘zgaruvchan, tezkor davrda mutaxassislarning kasbiy bilim, malaka va mahoratlarini izchil 
oshirib borishga ehtiyojning shakllanishi, shuningdek, mutaxassis sifatida mehnat bozoridagi kuchli raqobatga 
bardosh bera olishga talabning ortishi sanaladi.

Mavjud sharoitda ijtimoiy, iqtisodiy va madaniy sohalarni malakali kadrlar bilan ta’minlashda puxta 
asoslangan mexanizmga ega bo‘lgan uzluksiz ta’lim tizimi, xususan, oliy ta’lim muassasasi bosqichi alohida 
o‘rin tutadi. Yuqorida aytib o‘tilganidek, tezkorlik bilan rivojlanayotgan davr mutaxassislar oldiga shiddatli o‘zga
rishlarga tayyor turish, davr bilan hamqadam bo‘lib, ijtimoiy va kasbiy nuqtai nazardan o‘z-o‘zini shakllantirish, 
rivojlantirish vazifasini qo‘ymoqda. Mutaxassislarning mazkur talabga to‘laqonli javob bera olishida oliy ta’lim 
muassasalarida ta’lim-tarbiya jarayonining sifatli tashkil etilishi juda muhim.

Tadqiq etilayotgan muammoning nazariy va metodik asoslari, uning psixologik jihatlari bo‘yicha taniqli 
olimlar:

•	 J. Ikromov, N. R. G‘aybullaev, T. R. To‘laganov, B. M. Mirzaxmedov, A. A. Abduqodirov, Yu. Maxmudov, 
S. Alixonov, U. Yu. Yuldashev, Yu. Po‘latov, M. Tojiev va boshqalar matematika, fizika va informatika o‘qitish 
usullarini takomillashtirishni;

•	 L. S. Vigotskiy, A. N. Leontev, S. L. Rubinshteyn va boshqalar shaxsni rivojlantirishning psixologik asos
larini;

•	 Yu. K. Babanskiy, I. Ya. Lerner, M. N. Maxmutov, D. V. Vilkeev, P. I. Pidkasistiy, T. I. Shamova ta’lim 
oluvchilarning mustaqil o‘qib, o‘rganishlarini tashkil qilishning didaktik va metodik asoslarini tadqiq etganlar.

Pedagogika oliy ta’lim muassasalari talabalarining, ya’ni bo‘lajak mutaxassislarni kasbiy faoliyatga 
to‘laqonli tayyorlash borasidagi malakasi, pedagogik mahorati, o‘quv-tarbiya jarayonida insonparvarlik g‘oyalari 
ustuvorligini ta’minlovchi shaxsiy sifatlari, o‘quvchilarning bilimlarini xolisona nazorat qilish va baholash layoqati 
mavjud ijtimoiy talablarga mos bo‘lishi zarur. Shuningdek, ular tomonidan ilg‘or pedagogik tajribalarni o‘rganish, 
zamonaviy pedagogik va axborot texnologiyalaridan foydalanish ko‘nikma va malakalarini rivojlantirish hamda 
ularning kasbiy kompetentligini to‘xtovsiz rivojlantirib borish taqozo etiladi.

Mazkur talablardan kelib chiqib, O‘zbekiston Respublikasida pedagogika oliy ta’lim muassasalari talabala-
rining kasbiy tayyorgarlik darajasini takomillashtirish, ularning zamonaviy pedagogik hamda tegishli sohalarga 
oid bilim, ko‘nikma va malakalarini oshirish yo‘lida samarali ishlar amalga oshirilmoqda.

Shu o‘rinda ta’kidlash lozimki, respublikamizda matematika fani yo‘nalishi DTS, uning asosida zamon 
talablariga javob beradigan o‘quv dasturlari ishlab chiqilib, amaliyotga tatbiq qilinmoqda. O‘quv dasturlarini 
ishlab chiqishda talabalarning kompetentligi, ijodkorlik qobiliyatlarini shakllantirishga alohida ahamiyat qaratil
moqda. Bundan tashqari, o‘quv dasturlarini tayyorlashda Germaniya, Yaponiya, Janubiy Koreya, Singapur kabi 
rivojlangan davlatlarning tajribasidan keng foydalanilmoqda.

Bugungi kunda pedagogika oliy o‘quv yurtlarining bo‘lajak boshlang‘ich ta’lim o‘qituvchisi tomonidan egal-
langan nazariy va amaliy bilimlar darajasiga nisbatan qo‘yilayotgan talablar matematikani o‘qitishda ma’lum 
o‘zgarishlarning amalga oshirilishiga sharoit yaratmoqda. Shuningdek, matematika ta’limining amaliy ahamiyati 
hamda talabalarning fundamental pedagogik tayyorgarlik darajasini oshirish zaruriyati tug‘ilmoqda.

Bo‘lajak boshlang‘ich ta’lim o‘qituvchisi matematikani o‘rganish jarayonida quyidagi bilim va malakalarni 
egallashi lozim:

•	 pedagogik masalalarni yechish usullarini mukammal o‘zlashtirib, yechimlarini amaliyotda qo‘llay olish, 
mantiqiy fikrlash qobiliyatini rivojlantirish;

•	 amaliy faoliyatda pedagogik tekshirishning boshlang‘ich ko‘rinishini ishlab chiqish (hayotiy masalalarning 
pedagogik modelini yaratish, uni tekshirish va yechishning qulay usulini tanlash, olingan natijalarni baho-
lash, qo‘llash va hokazolar) hamda pedagogik bilimlarni tatbiq qilish zarur bo‘lgan vaziyatlarda muhim 
ahamiyatga ega bo‘lgan intuitsiyani shakllantirish;

•	 mutaxassislik bilan bog‘liq manbalarda uchraydigan pedagogik apparat tushunchalari mohiyatini mustaqil 
tahlil qila olish.

Shu o‘rinda ta’kidlash joizki, pedagogika oliy ta’lim muassasalari talabalarining kasbiy tayyorgarlik faoli
yatini yanada takomillashtirishning quyidagi yo‘nalishlarini belgilab olish zarur:

•	 oliy ta’lim muassasalari bitiruvchilarining kasbiy tayyorgarlik darajasini doimiy ravishda oshirib borishiga 
erishish maqsadida ularning nazariya, ilmiy va amaliy tadqiqotlar, texnologik taraqqiyot va o‘qitilayotgan 
kasbiy fanlar bo‘yicha innovatsiyalar, shuningdek, ta’lim jarayonini tashkil etishning zamonaviy metodlari 
sohasidagi so‘nggi yutuqlarni o‘rganib borish;

•	 zamonaviy pedagogik, ijtimoiy va axborot-kommunikatsion texnologiyalarining so‘nggi yutuqlarini chuqur 
o‘rgangan holda bevosita ta’lim jarayoniga amaliy tatbiq etish asosida barcha mutaxassisliklar bo‘yicha 
malaka talablari, o‘quv rejalari, dastur va metodlarini doimiy takomillashtirib borish;

•	 oliy ta’lim muassasalari talabalarining xorijiy tillarni o‘zlashtirish darajasini oshirish va undan o‘z kasbiy 
hamda ilmiy faoliyatini doimiy ravishda rivojlantirishda samarali foydalanish;

•	 oliy ta’lim muassasalari ta’lim yo‘nalishlarida uzluksiz malakaviy amaliyotni yuqori saviyada o‘tkazish va 
tanlangan obyektlarda bitiruv malakaviy ishlarni tajriba-sinovdan to‘laqonli bajarilishiga erishish orqali 
malakali pedagoglar tayyorlash;

•	 magistratura bosqichi talabalarining ilmiy faoliyatini yanada samarali tashkil etish borasida ularning ilmiy 
stajirovkalar davridagi faoliyati bo‘yicha olib boriladigan ishlarni takomillashtirish. Ayniqsa, mahalliy va 
xorijiy ilmiy adabiyotlarni tahlil qilishga, ilmiy tadqiqot bo‘yicha amalga oshiriladigan tajriba-sinov ishlaridan 
olingan natijalarni ilmiy asoslashga o‘rgatish;

•	 malakali o‘qituvchilar hamda ilmiy-pedagogik kadrlar tayyorlashni yanada takomillashtirishga erishishni 
ta’minlash maqsadida kadrlarni rivojlangan xorijiy mamlakatlarga xizmat safarlarini tashkil etish.

Ushbu yo‘nalishlarning barchasining ta’minlanishi oliy ta’lim muassasalari talabalarning, bo‘lajak fan o‘qi
tuvchilarining pedagogik faoliyatini tashkil etish, kasbiy o‘z-o‘zini rivojlantirishga nisbatan mas’uliyatini yanada 
oshirishga xizmat qiladi. Pirovard natijada yuqori malakali kadrlarni tayyorlash va salohiyatini oshirishga 
erishiladi.

XULOSA VA TAKLIFLAR
Xulosa qilib aytganda, pedagogika oliy ta’lim muassasalarida o‘quv jarayonini tizimli tashkil etish – bo‘lajak 

aniq va tabiiy fan o‘qituvchilarining kasbiy kompetentligini oshirishda, yuqori malakali, mehnat bozoridagi kuchli 
raqobatga bardoshli kadrlarni tayyorlashda muhim o‘rin tutadi. Bu esa, o‘z navbatida, oliy ta’lim muassasala-
rida ta’lim va tarbiya jarayonining sifatli tashkil etilishini, malakali kadrlar tayyorlashda yuksak samaradorlikka 
erishishni kafolatlaydi.

Foydalanilgan adabiyotlar ro‘yxati:
1.	 Imomkulova O.N. Bo‘lajak boshlang‘ich sinf o‘qituvchilarining uslubiy-matematik tayyorgarliklariga qo‘yiladigan talablar 

haqida // “Hozirgi zamon matematikasi va uni o‘qitishning dolzarb muammolari” oliy o‘quv yurtlariaro ilmiy-amaliy kon-
ferensiyasi materiallari. Toshkent, 2010-y., 44–46-betlar. 

2.	 Imomkulova O.N. Preparing Future Teachers of Initial Classes in Conditions of Education Informatization // Eastern 
European Scientific Journal, 4/2018. 

3.	 Imomkulova O.N. Preparation of Future Teachers of Initial Classes in Conditions of Informatization of Education // 
Collected Papers XV International Scientific-Practical Conference “Advances in Science and Technology”. July 31, 
2018-y., pp. 171–174. 

4.	 Imomkulova O.N. Obuchenie matematiki nesovershennoletnix s uchetom rezultatov pedagogicheskoy diagnostiki // 
“Voyaga yetmaganlar o‘rtasida jinoyatchilik va huquqbuzarliklarni bartaraf etishning ijtimoiy pedagogik va huquqiy 
asoslari” mavzusidagi Respublika ilmiy-amaliy anjumani materiallari. 2019-y., 24–25-may, Toshkent. 

5.	 Imomkulova O.N. Pedagogika fakultetlarida talabalar metodik-matematik tayyorgarligini oshirish ta’lim samaradorligi 
kafolatidir // “Akademik litsey va kasb-hunar kollejlarida fizika, matematika va informatika fanlarini o‘qitishni tako-
millashtirish istiqbollari” 6-an’anaviy respublika ilmiy-amaliy konferensiyasi materiallari. 2-qism, Toshkent, 2010-y., 
99–102-betlar. 

6.	 Imomkulova O.N. Bo‘lajak boshlang‘ich sinf o‘qituvchilarini innovatsion texnologiyalar asosida matematik tayyorlash 
muammolari // “Murabbiy mahorati” ilmiy-metodik, ommaviy-ma’rifiy jurnal, №1, 2020-y. 

7.	 Imomkulova O.N. Metod proektov na urokax matematiki kak odna iz effektivnыx texnologiy razvitiya detey // “Loy-
ihalashtirish usulidan foydalangan holda o‘quvchilarning tadqiqotchilik ko‘nikmalarini shakllantirish” mavzusidagi Res-
publika ilmiy-amaliy anjumani materiallari. 2018-y., 16-may, Toshkent. 

8.	 Imomkulova O.N. Pedagogik oliy ta’lim muassasalarida bo‘lajak boshlang‘ich sinf o‘qituvchilarini matematik tayyorgar-
ligini takomillashtirish // Ilmiy axborotnoma jurnali, №2, 2021-y. 

9.	 Imomkulova O.N. Bo‘lajak boshlang‘ich sinf o‘qituvchilarini innovatsion texnologiyalar asosida matematik tayyorlash 
muammolari // Uzluksiz ta’lim ilmiy-uslubiy jurnal, maxsus son, 2020-y. 

10.	 Imomkulova O.N., Mardonov E.M., Ostonov K., Achilov Sh. About Some Methodical Features of the Development of 
Creative Competence in the Process of Differentiated Learning of the Course of Geometry // Solid State Technology, 
Volume 64, Issue 2, 2021-y.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

